
NAMMINERSORLUTIK OQARTUSSAT  GRØNLANDS SELVSTYRE  

Peqqissutsimut Pitsaaliuinermullu Aqutsisoqarfik 
Styrelsen for Sundhed og Forebyggelse 
 

Peqqinnissaqarfinnut 

Kigutileriffinnut 

Kommuuninut 

Nunaqarfinnut 

Pitsaaliuinermut siunnersortinut 

Suliffeqarfinnut namminersortunut 

Pujortarunnaarniartunut ilitsersuisussatut pikkorissaanissamut neqe-
roorut. 

Matumuuna PAARISAp neqeroorutigaa pujortarunnaarniartunut ilitsersuisussamut 

pikkorissaanissaq, ingerlanneqartussaq piffissami 1. – 4. juni 2010 Nuummi, Hotel 

Hans Egedemi. 

 

Kalaallisut pikkorissaaneq ingerlanneqassaaq. 

 

Sammitinneqarpoq 

Pujortarunnaarniartunut ilitsersuisussatut pikkorissarnissaq kommuunini taakkualu 

ataanni suliffeqarfiit inissisimasuni aamma peqqinnissaqarfimmi sulisunut kiisalu 

namminersortut suliffeqarfiit sulisuinut sammitinneqarpoq. 

 

Siunertaa 

Pujortarunnaarniartunut ilitsersuisussatut pikkorissaanissap siunertaraa sulif-

feqarfinni pujortarunnaarniartunut ilitsersuisussamik ilinniartitsineq. Pikkoris-

sareernerup kingorna atuartitsinikkut siunnersuinikkullu ingerlatsinikkut inuit 

ataasiakkaat eqimattakkuutaalluunniit suleqatit/sulisut, sullis-

sat/napparsimasuutilluunniit pujortarunnaarusuttut annikillisitserusuttulluunniit ikor-

fartorsinnaassallugit. 

 

Pujortarunnaarniartunut ilitsersuisup pisinnaasarilissavai suliffeqarfimmik angerlar-

simaffimmiluunniit pujortarfiunngitsumik pilersitsinissaq, inuit ataasiakkaat eqimat-

takkuutaalluunniit ikiornerisigut siunnersornerisigullu pujortarunnaarsinniassallugit. 

 

Imarisaa 

Pikkorissaanerup imaraa pujortarunnaarniartunut ilitsersuisoq eqimattakkuutaar-

tunik ataasiakkaanilluunniit pujortarnikillisitsiniaanermik pujortarunnaarsitsiniaan-

ermilluunniit ingerlatsisinnaanissamik ilinniartitsisinnaanissamillu piginnaanngor-

saanermik, ukulu imarivai: 

 

 Pujortartarnermi ileqqut, politikki isummallu 

 Pujortartarnerup tarnikkut pissusiliisarnera pujortarunnaarnerullu peqqis-

sutsimut pitsaaqutai  

 Nikotini nikotininullu taarsiissutit 

 Qqimaassuseq nerisallu 

 Eqimattani pujortarnikillisitsiniaaneq/asoortitsiniaaneq 

 Ilitsersuisutut inissisimaffiup sungiusarnera 

 

Pikkorissaaneq ullut sisamat ingerlanneqassaaq, pikkorissarnermilu periuserine-

qassapput saqqummiisarnerit, oqallittarnerit eqimattatakkuutaarlunilu sungiusarne-

rit kiisalu pujortarunnaarniartunut ilitsersuisup mappea sungiusaatigineqassalluni. 

 

Pikkorissarnerup nalaani atortussanik tunniussisoqassaaq, taamaattumik puussa-

mik nassarnissaq imaluunniit suliffeqarfiup akiligaanik atortunik nassitsisinnaanis-

saq piareersimaffigeqquneqarpoq. 

 

Pikkorissartussamut piumasat  
Pikkorissaqataasoq pujortarneq ajortuussaaq imaluunniit pujortartarunnaarsi-

masuussaaq, kiisalu pujortartarneq pillugu ingasaassilluni isumaqartuussanngilaq. 

 

Immikkut aalajangersimasumik ilinniagaqarsimaneq piumasaqaataanngilaq, ki-

sianni pikkorissaqataasussaq suliffeqarfimmi atorfeqartuussaaq imaluunniit suliffe-

qarfimmut attuumassuteqassalluni pikkorissarsimanermullu peqataasimanerup 

atorneqarsinnaaneranik periarfissaqassalluni. Immikkullu piumasaqaataasut ilagaat 

pikkorissartussaq pujortartarnermut pinaveersaartitsinermut kiisalu inunnik sullissi-

nermik attaveqaqatigiinnermillu soqutiginnittuussasoq. 

 

Suliffeqarfimmut piumasat 
Suliffeqarfik pujortarnermut politikkimik pilersitsereersimassaaq imaluunniit suliffe-

qarfik pujortarnermut politikkiliornissamik pilersaaruteqariissalluni. 

 

Pikkorissareernerup kingorna suliffimmi aalajangiisartut pisortaasulluunniit malitse-

qartitsinissamik pisussaaffeqarput, imaattunik 

 suliffimmi sulisut peqqissusaannut sulinermilu atugassarititaasunik akisus-

saaffeqarneq 

 suliffeqarfiup peqataaneratigut suliffimmi pujortarunnaarnissamik pujortar-

nikillisitsinissamilluunniit periarfissiinissamik aamma suliffimmik pujortar-

fiunngitsumik pilersitsinissaq 

 pikkorissareernerup kingorna pujortarunnaarniartunut ilitsersuisup pigin-

naaneriligai ilisimasaalu atuutsinniarneqassapput; eqimattanik ataasiak-

kaanilluunniit siunnersuineq ikiuinerlu aqqutigalugit pujortarnikillisitsiniaa-

nermik asoortitsiniaanermilku sulinikkut 

 

Allagartartaarneq 

Pikkorissartunut tamanut allagartamik tunniussisoqassaaq minnerpaamik piffissaq 

ingerlatiffiusoq 90 %-imik peqataaffigineqarsimappat. 

 

Pikkorissarneq akissarsiatigut tapisiaqarnissamut piginnaatitsinngilaq. 

Peqataasut amerlassusissaat 

Pikkorissarnermi peqataasut 8 – 12-inik amerlassuseqassapput. 

Pikkorissaasut 

Pikkorissaanermi ingerlatsisuussapput pinaveersaartitsinermik sundhedsmedhjæl-

peri pujortarunnaarniartunullu ilitsersuisoq Birgitte Christensen aamma siunnersorti 

Sofie Jessen. 

 

Pikkorissarnerup nalaani sutugassat 

Pikkorissarnerup nalaani ulluni sisamani sutugassat unnukkorsiutit ilanngullugit 

kiisalu pikkorissarneq naammassippat ilassinnissutit PAARISAp akilerlugillu isu-

magissavai. 

 

Akia 
Pikkorissarnissamut akiliuteqartoqassanngilaq. 

 

Angalanermut, ineqarnermut pikkorissarnerullu avataani nerisaqarnermut ullormu-

sianullu aningaasartuutissat suliffeqarfiup nammineq akilissavai. 

 

Suliffeqarfiup billetti, hoteli pikkorissarfiusussamullu siumut utimullu angalaffissat 

il.il. nammineq inniminnerlugillu akisussaaffigissavai. 

 

Nalunaarnissaq 

Nalunaarfissaq allakkiamut ilanngunneqartoq atorlugu PAARISAmut faxikkut nalu-

naarutigineqassaaq, uungalu nassiunneqassalluni: 

 

PAARISA 

Att.: Sofie Jessen 

Box 1160 

3900 Nuuk 

Fax: 32 45 47 

 
Nalunaarfissaq ulloq kingulliuvoq - Ataasinngorneq 17. maj 2010. 

 

Allakkiamut ilanngullugu nassiunneqarpoq pikkorissarnissamut programi. 

 

Pikkorissaanissaq pillugu annertunerusumik paasisaqarusuttut apeqqutissaqartul-

luunniit uunga attaviginnissinnaapput: Sofie Jessen, oqarasuaat 34 66 75 imalt. 

email: soj@nanoq.gl 

 

Inussiarnersumik inuulluaqqusilluta 

 

PAARISA 


